ანალიტიკის, ადამიანური რესურსების მართვისა და საერთაშორისო ურთიერთობების დეპარტამენტის მიერ განხორციელებული საქმიანობის მოკლე ანგარიში 
(2018 წლის 1 იანვრიდან - დღემდე)

ანალიტიკის სამმართველო
 (2018 წლის 10 ოქტომბრის შემდეგ[footnoteRef:1] განხორციელებული ძირითადი აქტივობები)  [1:  2018 წლის 10 ოქტომბერს დასრულდა ყოფილი დევნილთა და ჯანდაცვის სამინისტროების შერწყმის მიზნით დაწყებული რესტრუქტურიზაციის პროცესი] 

I. ანგარიშების შედგენაში მონაწილეობა 
1) დევნილთა საკითხებზე სოციალური მატრიცის ანგარიშის შედგენა, მტკიცებულებების მომზადება და  საფრანგეთის განვითარების სააგენტოს კომენტარებზე პასუხების მომზადება;
2) დევნილთა საკითხებზე ანგარიშების შედგენაში მონაწილეობის მიღება (დევნილთა და ეკომიგრანტთა პოლიტიკის დეპარტამენტსა და სსიპ საარსებო წყაროებით უზრუნველყოფის სააგენტოსთან ერთად);

II. სტრატეგიული დოკუმენტების შედგენაში მონაწილეობა
3) 2019-2023 წლების დასაქმების სტრატეგიისა და სამოქმედო გეგმის შემუშავებაში მონაწილეობის მიღება (შრომისა და დასაქმების დეპარტამენტთან ერთად);
4) სათანადო საცხოვრისის სტრატეგიისა და სამოქმედო გეგმის შემუშავებაში მონაწილეობა (სოციალური დაცვის დეპარტამენტთან ერთად), [მიმდინარე];
5) 2019-2020 წლების დევნილთა სამოქმედო გეგმის შემუშავება (დევნილთა და ეკომიგრანტთა პოლიტიკის დეპარტამენტთან ერთად);

III. განხორციელებული კვლევები
6) სოფლად სახლის პროექტის ბენეფიციარი დევნილების საჭიროებების კვლევა (გამოკითხვა);
7) საარსებო წყაროების პროექტების ბენეფიციარი დევნილების კმაყოფილების კვლევა (გამოკითხვა);
8) სამინისტროს თანამშრომლების კმაყოფილების კვლევის სამუშაო ვერსიის მომზადება (ადამიანური რესურსების მართვისა და შრომის მონიტორინგის სამმართველოსთან ერთად);
9) შეიარაღებული კონფლიქტის შეწყვეტის შემდეგ, ოკუპირებულ ტერიტორიებზე წამების მსხვერპლი დევნილების შესახებ სტატისტიკურ-ანალიტიკური ბარათის მომზადება;

IV. მონაცემების დამუშავება და ანალიზი
10) დევნილთა საკითხებზე (ძირითადად) მონაცემების/ინფორმაციის მოპოვება, დამუშავება, ანალიზი [რეგულარულად];
11) დევნილთა განსახლების ახალი მოდელების შემუშავება;
12) დევნილთა სამოქმედო გეგმის სამეთვალყურეო საბჭოსთვის დოკუმენტაციის მომზადებასა და საბჭოს შეხვედრის ორგანიზებაში მონაწილეობა (დევნილთა და ეკომიგრანტთა პოლიტიკის დეპარტამენტსა და სსიპ საარსებო წყაროებით უზრუნველყოფის სააგენტოსთან ერთად);
13) დევნილთა საკითხებზე სამუშაო ჯგუფის წევრებისთვის დოკუმენტაციის მომზადება და შეხვედრების ორგანიზებაში მონაწილეობა (დევნილთა და ეკომიგრანტთა პოლიტიკის დეპარტამენტისა და სსიპ საარსებო წყაროებით უზრუნველყოფის სააგენტოსთან ერთად);
14) სსიპ საარსებო წყაროებით უზრუნველყოფის სააგენტოსთვის მონაცემების დამუშავება;
15) დევნილთა საჭიროებების კვლევის მიზნით დევნილთა თემის წარმომადგენლების ფორუმისთვის პრეზენტაციის მომზადება, დევნილებთან საკითხების განხილვა და რეკომენდაციების შედგენაში მონაწილეობა;
16) სამინიტროს ვებ-გვერდის ანალიზი დევნილთა საკითხების მიმართულებით და რეკომენდაციების მომზადება (დევნილთა და ეკომიგრანტთა პოლიტიკის დეპარტამენტთან ერთად);
17) ხელმძღვანელობის დავალებით დევნილთა საკითხებზე სხვადასხვა ანალიტიკური დოკუმენტის მომზადება;
18) დევნილის შემწეობის რეფორმის მოდელის შემუშავების მიზნით, დევნილებთან და დაინტერესებულ მხარეებთან კონსულტაციის პროცესში მონაწილეობა (დევნილთა და ეკომიგრანტთა პოლიტიკის დეპარტამენტთან ერთად), [მიმდინარე];

V. ანალიტიკური მიმართულებით სხვა უწყებებთან თანამშრომლობა
19) დევნილთა საკითხებზე სოციალური მატრიცის შესრულების მიზნით საფრანგეთის განვითარების სააგენტოს ტექნიკური დახმარების პროექტთან თანამშრომლობა (ფრანგი ექსპერტების ვიზიტის ფარგლებში დევნილთა კოლექტიურ ცენტრებში ვიზიტების ორგანიზება);
20) დევნილთა საკითხებზე უკრაინელი კოლეგებისთვის გამოცდილების გაზიარება (დევნილ ქალთა ასოციაცია „თანხმობის“ მიერ ორგანიზებული ვიზიტის ფარგლებში);
21) ქვეყნის შიგნით იძულებით გადაადგილების ცენტრთან (ICMPD) ერთად დევნილთა მატრიცის შემუშავება [მიმდინარე];
22) დევნილთა საკითხებზე საერთაშორისო და ადგილობრივი არასამთავრობო ორგანიზაციებისთვის სტატისტიკური მონაცემების მომზადება;
23) გაეროს ლტოლვილთა უმაღლესი კომისარიატის წლიური აქტივობების დაგეგმვაში მონაწილეობა (დევნილთა საკითხებზე);
24) დევნილთა საკითხებზე სხვადასხვა მკვლევართან შეხვედრებში მონაწილეობის მიღება;
25) დანიის ლტოლვილთა საბჭოსთან თანამშრომლობა სამინისტროს შესაძლებლობების შეფასების პროცესში (დევნილთა პროგრამების განხორციელების მიმართულებით);
26) ანალიტიკის სამმართველოს შესაძლებლობების გაძლიერების მიზნით UNICEF-ის ექსპერტებთან თანამშრომლობა [მიმდინარე];

VI. სხვა საკითხები
27) დევნილთა საკითხებზე სხვადასხვა შეხვედრაში მონაწილეობის მიღება;
28) ადამიანის უფლებებზე ევროკავშირსა და საქართველოს შორის დიალოგის ფარგლებში დევნილთა საკითხებზე მოხსენებების მომზადება;
29) გენდერული და ოჯახური ძალადობის შესახებ დევნილთა ცნობიერების ამაღლების მიზნით ტრენინგების განხორციელება (გერმანიის საერთაშორისო თანამშრომლობის საზოგადოების (GIZ) მხარდაჭერით);
30) გაეროს ლტოლვილთა უმაღლეს კომისარიატსა და ყოფილ დევნილთა სამინისტროს შორის არსებული პარტნიორული შეთანხმების შესრულებისა და შეწყვეტასთან დაკავშირებული საკითხების მოგვარება (ანგარიშების შედგენა, მონიტორინგში მონაწილეობა, ნაშთის დაბრუნების საკითხებში ფასილიტაცია);
დევნილთა საკითხებზე გაეროს სახელმძღვანელო პრინციპების 20 წლისთავთან დაკავშირებით კონფერენციის ორგანიზებაში მონაწილეობა.
ადამიანური რესურსების მართვისა და შრომის ეფექტურობის მონიტორინგის სამმართველო

1. საკადრო ადმინისტრირება
ადამიანური რესურსების მართვისა და შრომის ეფექტურობის მონიტორინგის სამმართველო ახორციელებს სამინისტროს საკადრო ადმინისტრირებას, კერძოდ, სამინისტროს მოსამსახურეთა დანიშვნის, სამსახურებრივი გადაადგილების (გადაყვანის), დროებითი ფუნქციების დაკისრების, გათავისუფლების, შვებულების, მივლინების, დისციპლინური პასუხისმგებლობის ზომის გამოყენების,  ბრძანებაში ცვლილებისა და ძალადაკარგულად გამოცხადების,  სტაჟირების  შესახებ და სხვ. ბრძანებების პროექტების, ადმინისტრაციული და შრომითი ხელშეკრულებების, შეთანხმებების პროექტების მომზადებას, განიხილავს და ამზადებს პასუხს სხვადასხვა ტიპის კორესპონდენციაზე,  მათ შორის - საჯარო ინფორმაციაზეც. 
საანგარიშო პერიოდში განხილულ იქნა 3045 დოკუმენტი (განცხადება, წერილი, მოხსენებითი ბარათი, პრემიერ-მინისტრისა და მთავრობის განკარგულებები, განაჩენები და განჩინებები მსჯავრდებულთა მიმართ), მათ შორის საჯარო ინფორმაცია მომზადდა 38-ჯერ;
მომზადებულია 4203 ბრძანება, მათ შორის:  898 - ორგანიზაციული/საკადრო; 2530 - შვებულება; 775 მივლინება.
612 ხელშეკრულება/შეთანხმება (ხელშეკრულების ვადის გაგრძელების ან/და სხვა ცვლილებების შეტანის შესახებ), მათ შორის: 21 - ადმინისტრაციული ხელშეკრულება; 4- შეთანხმება ადმინისტრაციულ ხელშეკრულებაში ცვლილების შეტანის შესახებ; 60 - შრომითი ხელშეკრულება; 527 - შეთანხმება შრომითი ხელშეკრულების ვადის გაგრძელების ან/და ცვლილების შეტანის შესახებ;

     

2.შერჩევა (რეკრუტმენტი)
საქართველოს კანონმდებლობის შესაბამისად, სამინისტრო თანამშრომელთა სამსახურში მიღებას ახორციელებს კონკურსების საფუძველზე. სამმართველო ახდენს კონკურსების  დაგეგმვასა და ჩატარების ორგანიზებას - შეიმუშავებს, შეათანხმებს და ამტკიცებს საკონკურსო პოზიციების საკვალიფიკაციო მოთხოვნებს, კონკურსების შესახებ განაცხადებს აქვეყნებს საჯარო სამსახურის ბიუროს ადმინისტრირებულ ვებ-გვერდზე - HR.GOV.GE, განიხილავს თითოეული კანდიდატის განაცხადს ძირითად ფორმალურ მოთხოვნებთან შესაბამისობის დადგენის მიზნით და გამოავლენს კონკურსის მომდევნო ეტაპზე გადასულ კანდიდატთა ვინაობას.
საანგარიშო პერიოდშიგამოცხადდა 36 კონკურსი;  განხილულ იქნა 1910 განაცხადი;  ჩაშლილად გამოცხადდა 12 კონკურსი;  შეწყვეტილად გამოცხადდა 3 კონკურსი;
3. შეფასება
საქართველოს კანონმდებლობის შესაბამისად, სამინისტრო ვალდებულია ყოველ წელს განახორციელოს პროფესიულ საჯარო მოხელეთა შეფასება. სამმართველოს მიერ მომზადდა და დამტკიცდა ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პროფესიული საჯარო მოხელის შეფასების წესი“, რომელშიც გაწერილია ყველა იერარქიული რანგის თანამდებობაზე მომუშავე მოხელის შეფასების პრინციპები, მეთოდები, პროცედურა, შეფასების ფორმები, შეფასების სუბიექტთა უფლება-მოვალეობები, შედეგების გასაჩივრებისა და ანგარიშგების წესები. ჩატარდა სამუშაო შეხვედრები ყველა სტრუქტურული ერთეულის თანამშრომელთან და კონსულტაციები გაეწიათ შეფასების საკითხებთან დაკავშირებით.  
შეფასების პროცესის დანერგვასა და სწორად წარმართვაში სამინისტროსთან აქტიურად თანამშრომლობდნენ UNDP-ის მიერ დაქირავებული ექსპერტ-ტრენერები, რომლებმაც ჩაუტარეს სწავლება/ტრენინგები (შეფასების როლი და მიზანი, შეფასების კრიტერიუმების გაწერა,  თვითშეფასება, უკუკავშირის მნიშვნელობა მოხელესა და ხელმძღვანელს შორის) სამინისტროს თანამშრომლებს, მათ შორის მაღალი რანგის მენეჯერებს.
2018 წელს შეფასდა 195 პროფესიული საჯარო მოხელე, მათ შორის: საუკეთესო შეფასება მიიღო - 44; კარგი შეფასება - 150;  დამაკმაყოფილებელი -  1; ცუდი - 0. 
შეფასების შედეგების შესაბამისად, 2018 წლის დეკემბერში განხორციელდა 193 პროფესიული მოხელის წახალისება ფულადი ჯილდოთი.
2018 წელს მოხელეთა შეფასების დასრულების შემდეგ, შეფასების შედეგების და პროცესის მიმდინარეობაზე დაკვირვება/ანალიზის საფუძველზე, შეფასების პროცესის გაუმჯობესების მიზნით, სამმართველომ მოახდინა შეფასების მონაწილე სუბიექტების როლის გაწერა შეფასების თითოეულ ეტაპზე,  შეფასების ფორმების დახვეწა და მოამზადა ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პროფესიული საჯარო მოხელის შეფასების წესი“, რომელიც მინისტრის ბრძანებით დამტკიცდა 2019 წელს.
სამმართველოს მონაწილეობით და სტრუქტურულ ერთეულებთან კონსულტაციების შედეგად, დეპარტამენტებმა მოამზადეს 188 პროფესიული საჯარო მოხელის შეფასების შეთანხმების ფორმა;
2019 წლის ივლისში დაგეგმილია შუალედური შეფასების განხორციელება, ხოლო დეკემბერში  - საბოლოო შეფასების განხორციელება.
4. პროფესიული განვითარება
სამმართველო, სამინისტროს თანამშრომელთა პროფესიული განვითარების მიზნით, კითხვარებისა და შეფასების შედეგების ანალიზის საფუძველზე, აგრეთვე „პროფესიული საჯარო მოხელის პროფესიული განვითარების საჭიროებების განსაზღვრის წესის, პროფესიული განვითარების სტანდარტისა და წესის დამტკიცების შესახებ“ საქართველოს მთავრობის 2018 წლის 22 მაისის N242 დადგენილების შესაბამისად, მუშაობს 2020 წლისათვის სამინისტროს მოხელეთა პროფესიული განვითარების გეგმის შედგენაზე. საანგარიშო პერიოდში სამმა მოსამსახურებ ისარგებლა სასწავლო შვებულებით.
5. სტაჟირება
სამმართველო, სამინისტროს სტრუქტურაში  გეგმავს და ახორციელებს სტაჟირებას „საჯარო დაწესებულებაში სტაჟირების გავლის წესისა და პირობების შესახებ“ სახელმწიფო პროგრამის დამტკიცების თაობაზე” საქართველოს მთავრობის 2014 წლის 18 ივნისის N410 დადგენილების და „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ცენტრალურ აპარატში სტაჟირების გავლის წესისა და პირობების განსაზღვრის შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 3 დეკემბრის N01-1319/ო ბრძანების შესაბამისად.
საანგარიშო პერიოდში სხვადასხვა დეპარტამენტში სტაჟირება გაიარა 60 პირმა, მათ შორის: 31 - სტაჟირების სახელმწიფო პროგრამის ფარგლებში, ხოლო 29 - ბრძანების შესაბამისად. 2019 წლის შემოდგომაზე დაგეგმილია სტაჟიორთა ახალი ნაკადის მიღება სტაჟირების სახელმწიფო პროგრამის ფარგლებში.
6. რეორგანიზაცია/შერწყმა

- საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს და საქართველოს შრომის, ჯანმრთელობისა და სოციალური დაცვის სამინისტროს შერწყმის/რეორგანიზციის პროცესთან დაკავშირებით  განისაზღვრა და დამტკიცდა გასატარებელ ღონისძიებები;
- შემუშავდა სამინისტროს ახალი ორგანიზაციული სტრუქტურის ფორმები, შტატების ოპტიმალური რაოდენობა და მათი გადანაწილების შესახებ წინადადებები;
- განხორციელდა სამინისტროს თითოეული მოხელისა და შრომითი ხელშეკრულებით დასაქმებული პირის გაფრთხილება კანონმდებლობით დადგენილი წესით, სამინისტროში მიმდინარე რეორგანიზაციის შედეგად შტატების შემცირების გამო, მათი თანამდებობიდან შესაძლო გათავისუფლების თაობაზე;
- განხორციელდა სამინისტროს საქმისწარმოების შეუფერხებელი ფუნქციონირებისათვის დოკუმენტბრუნვის ელექტრონულ სისტემაში (დეს) თანამშრომელთა ჩართვა; 
- განხორციელდა რეორგანიზაციის/შერწყმის პროცესის და გასატარებელი ღონისძიებების საჯარო მოსამსახურეთათვის გაცნობა და საჯაროდ გამოცხადება.

7. ცვლილებების მართვის გეგმის ნიმუშის შემუშავება 
2018 წელს UNDP-ის მიერ დაქირავებული კონსულტანტებთან და საჯარო სამსახურის ბიუროს წარმომადგენლებთან თანამშრომლობით სამმართველო ჩართული იყო საჯარო სამსახურის რეფორმის ცვლილებების მართვის გეგმის ნიმუშის შემუშავებაში, რომელიც შეეხებოდა სამინისტროების ცვლილებების მართვის გუნდის/ჯგუფის წევრების განსაზღვრას, განხორციელებული ცვლილებების მოკლე აღწერას, ცვლილებების მოსალოდნელ გავლენა/შედეგებს, საჯარო სამსახურის რეფორმის მიზნებს და პრიორიტეტებს და საჯარო სამსახურის რეფორმასთან დაკავშირებულ სხვა საკითხებს.
8.სხვა მიმდინარე/დაგეგმილი ღონისძიებები
- 2019 წლის მე-2 კვარტლიდან სამმართველო ახორციელებს ადამიანური რესურსების მართვის ელექტრონული პროგრამის (HRMS) დანერგვას, რაც უზრუნველყოფს სამინისტროს ელექტრონულ ჩართულობას ერთიან საჯარო სივრცეში ადამიანური რესურსების მართვის კუთხით. სამმართველოს თანამშრომლებს ჩაუტარდათ სწავლება-ტრენინგები ივნისი-ივლისის თვეებში. წლის ბოლოსთვის დაგეგმილია პროგრამის ამოქმედება;
- მიმდინარეობს თანამშრომლის საორიენტაციო/ადაპტაციის წესის პროექტის შემუშავება, სადაც აღწერილი იქნება სამინისტროში ახლადდასაქმებული მოხელის ადაპტირებისთვის საჭირო ყველა პროცესი/პროცედურა. სახელმძღვანელოს თან დაერთვის შესაბამისი ინფორმაციული დოკუმენტაცია ელექტრონული/მატერიალური ფორმით;
-სამინისტროს თანამშრომელთა კმაყოფილების კვლევის ჩატარების მიზნით, მიმდინარეობს კითხვების შემუშავება და კვლევის მეთოდის განსაზღვრა ანალიტიკის სამმართველოსთან ერთად;
- დაგეგმილია არამატერიალური მოტივაციის/წახალისების მეთოდების/წესის შემუშავება/განსაზღვრა, რაც სამინისტროს მენეჯმენტს საშუალებას მისცემს მოახდინოს სამინისტროს თანამშრომელთა საქმიანობის გაუმჯობესება როგორც ინდივიდუალური, ისე საერთო მიზნების მისაღწევად; 
- დაგეგმილია სამინისტროს  ცხელი ხაზის/მისაღები ცენტრის მუშაობის სტანდარტების (სერვის პლიუსი) სახელმძღვანელოს შემუშავება;
- მიმდინარეობს სამინისტროს შინაგანაწესის განახლება - მომზადებულია შინაგანაწესის პროექტი და შესათანხმებლად დაგზავნილია სამინისტროს ყველა სტრუქტურულ ერთეულთან.
- სამმართველოს მიერ, სამინისტროს თანამშრომელთა სამუშაო აღწერილობების განახლების მიზნით, ყველა სტრუქტურული ერთეულისგან მოთხოვნილ იქნა თითოეული თანამშრომლის სამუშაო აღწერილობის პირველადი ვერსია.  
 - 2018 წელს შემუშავდა ანალიტიკის, ადამიანური რესურსების მართვისა და საერთაშორისო ურთიერთობების დეპარტამენტის დებულების პროექტი.

საერთაშორისო ურთიერთობებისა და აპარატის საქმისწარმოების სამმართველო
[bookmark: _GoBack]
საერთაშორისო ურთიერთობებისა და აპარატის საქმისწარმოების სამმართველო ახორციელებს სამინისტროს პოლიტიკის მიმართულებებით საერთაშორისო ურთიერთობის კოორდინაციას საერთაშორისო და დონორ ორგანიზაციებთან, დიპლომატიურ კორპუსთან, შესაბამის სახელმწიფო უწყებებთან (საგარეო საქმეთა სამინისტრო, მთავრობის ადმინისტრაცია და სხვ.), საკანონმდებლო ორგანოსთან, სახალხო დამცველის აპარატთან და სხვა ადგილობრივ თუ უცხო ქვეყნის სახელმწიფო/კერძო ორგანიზაციებთან.

საანგარიშო პერიოდში, დარგობრივ დეპარტამენტებთან კოორდინაციით, სამმართველოს მიერ მომზადდა სხვადასხვა სამთავრობო უწყების/მთავრობის ადმინისტრაციის მიერ ინიცირებულ სტრატეგიასა და სამოქმედო გეგმაში გასათვალისწინებელი წინადადებები ასევე, სამოქმედო გეგმების შესრულების ანგარიშები, მათ შორის: 
-ადამიანის უფლებების დაცვის სამთავრობო სამოქმედო გეგმის (2016-2017 წლებისთვის) შესრულების 2017 წლის ანგარიში; 
-საქართველოს სამთავრობო პროგრამის (,,თავისუფლება, სწრაფი განვითარება, კეთილდღეობა“) 2017/2018 წლის ღონისძიებების შესრულების ანგარიში;
 -„2016/2017 წელს საქართველოში ადამიანის უფლებათა და თავისუფლებათა დაცვის მდგომარეობის შესახებ“ საქართველოს სახალხო დამცველის ანგარიშის თაობაზე საქართველოს პარლამენტის 2017 წლის 30 ივნისის №1181-IIს/ს/2018 წლის 19 ივლისის N3148-რ დადგენილებებით გაცემული რეკომენდაციების შესრულების ანგარიში;
- გაეროს მდგრადი განვითარების მიზნებით გათვალისწინებული 2017/2018 წლის ღონისძიებების შესრულების ანგარიში;
-,,საქართველოს სოფლის განვითარების 2017-2020 წლების სტრატეგიის 2017/2018 წლის სამოქმედო გეგმების შესრულების მონიტორინგის ანგარიშები;
-„სამოქალაქო თანასწორობისა და ინტეგრაციის სახელმწიფო სტრატეგიისა და 2015-2020 წწ. სამოქმედო გეგმის“ ფარგლებში  2017-2018 წწ სამოქმედო გეგმის პროექტი და შესრულების მათ შორის, პანკისის ხეობაში განხორციელებული საქმიანობის ანგარიშები და სხვ. (ჯამში: 18).
 
მოთხოვნისამებრ, სამთავრობო უწყებების ორგანიზებით დაგეგმილ სამუშაო შეხვედრებსა და სამოქმედო გეგმების განხორციელების მიზნით შექმნილ სამუშაო ჯგუფებსა და კომისიებში წარდგენილ იქნა სამინისტროს ხელმძღვანელ პირთა და თანამშრომელთა კანდიდატურები.
ევროინტეგრაციის მიმართულებით, დარგობრივ დეპარტამენტებთან კოორდინაციით მომზადდა „ერთის მხრივ, საქართველოსა და მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების შესაბამისი წლის სამოქმედო გეგმის პროექტები და შესრულების ანგარიშები,  ასევე, „ევროკავშირსა და ნატოში გაწევრიანების კომუნიკაციის შესახებ საქართველოს მთავრობის 2017-2020 წლების სტრატეგიის“ შესაბამისი წლის სამოქმედო გეგმის პროექტი/შესრულების ანგარიშები, საქართველოს ევროკავშირში ინტეგრაციის საგზაო რუკაში გასათვალისწინებელი ინფორმაცია, ასევე, საქართველო-ნატოს პრაქტიკული თანამშრომლობის ინსტრუმენტის - წლიური ეროვნული პროგრამის (ANP) პროექტი და შესრულების ანგარიში. 

სამმართველოს მიერ საანგარიშო პერიოდში განხილულ იქნა სამინისტროს მიერ დასადები საერთაშორისო შეთანხმებების/მემორანდუმების პროექტები, დარგობრივ დეპარტამენტებთან კოორდინაციით მომზადდა დასკვნა (მათ. შორის: შეთანხმების ფურცელი, განმარტებითი ბარათი) შემდგომი შიდასახელმწიფოებრივი პროცედურების განხორციელების მიზნით (ჯამში: 12).

სამმართველოს მიერ, საანგარიშო პერიოდში ასევე განხილულ იქნა საგარეო საქმეთა სამინისტროს მიერ წარმოდგენილი საერთაშორისო მთავრობათაშორისი შეთანხმებები/ხელშეკრულებები და სამინისტროს კომპეტენციას მიკუთვნებულ საკითხებზე მომზადდა დასკვნა შესაბამის დარგობრივ დეპარტამენტებთან კოორდინაციით (ჯამში: 21);

საგარეო საქმეთა სამინისტროს დავალების თანახმად განხორციელდა რუმინეთის, სომხეთის, დიდი ბრიტანეთის, თურქმენეთის, ყაზახეთისა და ჩინეთის ქვეყნებთან გაფორმებული ხელშეკრულებების/შეთანხმებების ბაზის ინვენტარიზაცია.  

საგარეო საქმეთა სამინისტროს ინფორმირების მიზნით, დარგობრივ დეპარტამენტებთან კოორდინაციით მომზადდა საერთაშორისო ორგანიზაციებისთვის  წარსადგენი ანგარიშები, ასევე, ინფორმაცია ადამიანის უფლებათა საბჭოს რეზოლუციებითა და კითხვარებით გათვალისწინებული ღონისძიებების შესრულების თაობაზე (ჯამში: 35 დოკუმენტი). 

საანგარიშო პერიოდში სამმართველოს მიერ, შესაბამის დეპარტამენტებთან და სსიპ-ებთან კოორდინაციით მომზადდა ანგარიში შემდეგი კონვენციებით აღებული ვალდებულებების შესრულებასთან დაკავშირებით:
· „ქალთა მიმართ დისკრიმინაციის ყველა ფორმის აღმოფხვრის შესახებ“ კონვენციის შესრულების შესახებ მე–6 პერიოდული ანგარიში;
· განხორციელდა შესაბამისი პროცედურები „ევროპის ფარმაკოპეის შემუშავების კონვენციაზე“ მიერთების მიზნით.

საგრანტო პროექტების განხორციელების კოორდინაცია

სამმართველოს აქტიური მუშაობით, როგორც სამინისტროს დარგობრივ დეპარტამენტებთან, ასევე სამთავრობო უწყებებთან და ჩინეთის საელჩოსთან, 2018 წლის 1 ნოემბერს გაფორმდა  „საქართველოს მთავრობასა და ჩინეთის სახალხო რესპუბლიკის მთავრობას შორის საქართველოში ფსიქიკური ჯანმრთელობის რეფორმის მხარდაჭერის მიზნით ფსიქიატრიული დაწესებულებების ინფრასტრუქტურის გაუმჯობესების პროექტის განხორციელების შესახებ“ წერილების გაცვლის გზით შეთანხმება. 

ფარმაცევტული კომპანია "გილიადისთვის" წარდგენის მიზნით, ჯანმრთელობის დაცვის დეპარტამენტთან, დკსჯ ცენტრთან კოორდინაციით, C ჰეპატიტის ელიმინაციის პროგრამის  მიმდინარეობის თაობაზე ინგლისურ ენაზე მზადდება  ყოველთვიური ანგარიშები.
აგრეთვე, მოთხოვნის შესაბამისად, მომზადდა საგრანტო პროექტების მხარდასაჭერი წერილები.

ჯანმრთელობისა და სოციალური პრობლემებით გამოწვეული არალეგალური მიგრაციის პრევენციის მიზნით განხორციელებული ღონისძიებები
ჯანმრთელობისა და სოციალური პრობლემებით გამოწვეული არალეგალური მიგრაციის შემცირების მიზნით შესაბამისი ქვეყნის საკონსულოებიდან მიღებული კორესპონდენციის/საზღვარგარეთ მცხოვრები საქართველოს მოქალაქეების სამედიცინო ქეისების განხილვა და შესაბამის პოლიტიკის დეპარტამენტთან და სსიპ-ებთან კოორდინაციით მოთხოვნილი ინფორმაციის მიწოდება  - საანგარიშო პერიოდში მომზადდა საპასუხო წერილები 42 ქეისთან დაკავშირებით.
პოლიტიკური კონსულტაციები
საქართველოს მთავრობის მაღალი დონის თანამდებობის პირების საერთაშორისო ვიზიტის და უცხო ქვეყნების მაღალი თანამდებობის პირების საქართველოში ვიზიტის დროს ორმხრივ შეხვედრებზე განხილვის მიზნით, დარგობრივ დეპარტამენტებთან კოორდინაციით, სამმართველოს მიერ მომზადდა ინფორმაცია შემდეგ ქვეყნებთან: (იტალია, ლიეტუვა, ლატვია, ესტონეთი, თურქეთი, აშშ, აზერბაიჯანი, ბელარუსი, ფინეთი, რუმინეთი,  ავსტრია, კანადა, საფრანგეთი, ესპანეთი, ბელგია, იაპონია, გერმანია, ყაზახეთი, ისრაელი, ნორვეგია, დანია, ფინეთი, უკრაინა, პოლონეთი, ჩინეთი, ჩეხეთი, პორტუგალია) არსებული და დაგეგმილი თანამშრომლობის თაობაზე.

ჯანმრთელობის მსოფლიო ორგანიზაციასთან და სხვა საერთაშორისო/დონორ ორგანიზაციებთან თანამშრომლობის საკითხები

დეპარტამენტის უფროსი, რომელსაც სამინისტროს მიერ დაკისრებული აქვს ჯანმრთელობის მსოფლიო ორგანიზაციის ეროვნული საკონტაქტო პირის ფუნქცია-მოვალეობების შესრულება, უზრუნველყოფს სამინისტროსა და ჯანმრთელობის მსოფლიო ორგანიზაციის შორის გაფორმებული ორწლიანი (2018-2019) ხელშეკრულებით გათვალისწინებული პრიორიტეტული მიმართულებით გასატარებელი ღონისძიებების კოორდინაცია/ხელშეწყობას.

ჯანმრთელობის მსოფლიო ორგანიზაცია-ევროკავშირი-ლუქსემბურგის საყოველთაო ჯანმრთელობის პარტნიორობის ფარგლებში (The WHO-EU-LUX UHC Partnership (UHCP), ჯანმოს ევროპის რეგიონის ფინანსური და ტექნიკური მხარდაჭერით, მიმდინარეობს 3 წლიანი პროექტი, რომელიც ფოკუსირებულია შემდეგ აქტივობებზე:

· სტრატეგიული შესყიდვების დანერგვის გეგმის მომზადება და სოციალური მომსახურებისსააგენტოს შესაძლებლობების გაძლიერება; 
· ანაზღაურების დიაგნოზთან შეჭიდული ჯგუფების (DRG) მეთოდის დანერგვის ხელშეწყობა;
· პირველადი ჯანდაცვის სისტემაში პაციენტის მოძრაობის საუკეთესო პრაქტიკის დიზაინის შემუშავება და დანერგვის ხელშეწყობა.

აღნიშნული მიმართულებით სამმართველოს მიერ განხორციელდა დელეგაციების/ექსპერტთა მისიების საქართველოში ვიზიტების ორგანიზაციული საკითხების უზრუნველყოფა, მათ შორის დღის წესრიგის შედგენა, ორმხრივი შეხვედრების ორგანიზება, საჭიროების შემთხვევაში, გასვლითი ღონისძიებების დაგეგმვა, მათ შორის სამედიცინო დაწესებულებების მონახულება და სხვ.;

აგრეთვე, სამმართველო აქტიურად იყო ჩართული ჯანმრთელობისა და სოციალური დაცვის სფეროებში სექტორული თანამშრომლობის მიმართულებების იდენტიფიცირების, დახმარების პროექტების შემოთავაზებისა და ელ. ჯანდაცვასთან დაკავშირებული ტექნიკური საკითხების განხილვის მიზნით მსოფლიო ბანკის მისიის ვიზიტებთან დაკავშირებული ორგანიზაციული საკითხების უზრუნველყოფაში.

სამმართველოს მიერ მომზადდა ჯანმრთელობის მსოფლიო ორგანიზაციისა და სხვა საერთაშორისო ორგანიზაციების მიერ დაგეგმილ ღონისძიებებში, მათ შორის ელექტრონულ კონსულტაციებში, ასევე სამუშაო ჯგუფებში მონაწილეობის მიზნით კანდიდატურების წარდგინების წერილები; მოთხოვნისამებრ განხილულ იქნა რეზოლუციების პროექტები პოზიციის მიწოდების მიზნით.

მომზადდა თანხმობის წერილები ჯანმრთელობის მსოფლიო ორგანიზაციის მიერ   ღონისძიებებისა და მისიის ვიზიტების საქართველოში გამართვასთან დაკავშირებით.

ეკონომიკური თანამშრომლობის  მთავრობათაშორისი  კომისიის სხდომები

სამმართველოს მიერ, დარგობრივ დეპარტამენტებთან კოორდინაციით მომზადდა უცხო ქვეყნებთან ეკონომიკური თანამშრომლობის  მთავრობათაშორისი  კომისიის სხდომის ოქმის პროექტებში გასათვალისწინებელი წინადადებები შესაბამისი პოლიტიკის სფეროებში, გასული სხდომის ოქმით გათვალისწინებული ღონისძიებების შესრულების ანგარიშები, ასევე, წარდგენილ იქნა კომისიის სხდომაში მონაწილე კანდიდატურები (ჯამში: 15 ეკომომიკური კომისია).  

საერთაშორისო კონფერენციების/სემინარებისა და დელეგაციების ვიზიტების ორგანიზება:
4 თებერვალი, 2019 – „თბილისი - კიბოსთან ბრძოლის ქალაქი“
სამმართველოს აქტიური მონაწილეობით, ფარმაცევტული კომპანია „როშის“ დაფინანსებითა და შესაბამისი უწყებების მხარდაჭერით ორგანიზებულ იქნა (დღის წესრიგის შედგენა, მონაწილეთა სიის შედგენა, მემორანდუმის ტექსტის განხილვა/კორექტირება) ღონისძიება 80 კაცზე, სასტუმრო „რედისონში“. ღონისძიების ფარგლებში საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის სამინისტროს, თბილისის მერიას, საქართველოს პაციენტთა კავშირსა  და C/Can“City Cancer Challenge” ფონდს შორის გაფორმდა ურთიერთთანამშრომლობის მემორანდუმი, დედაქალაქის მოსახლეობისთვის კიბოს პრევენციასა და მკურნალობაზე უკეთესი წვდომის უზრუნველყოფის მიზნით. 
მაღალი დონის დელეგაციების ვიზიტები (მოწვევის წერილების დაგზავნა, ვიზიტის დღის წესრიგის შედგენა, საპროტოკოლო საქმიანობის უზრუნველყოფა (დახვედრა/გაცილება, გასვლითი ღონისძიებების ორგანიზება და სხვ)).
23-24 მაისი, 2019 -  აშშ დაავადებათა კონტროლისა და პრევენციის ცენტრების (CDC) დელეგაციის ვიზიტი, დირექტორის რობერტ რედფილდის ხელმძღვანელობით. (23 მაისს გაიმართა ორმხრივი შეხვედრა ბ-ნ დავით სერგეენკოსთან, ასევე, ჩატარდა  შეხვედრა C ჰეპატიტის ელიმინაციის პროგრამის მართვის კომისიის წევრებთან).
28-30 ნოემბერი, 2018 – C ჰეპატიტის ტექნიკურ მრჩეველთა ჯგუფის მე-4 შეხვედრა.
საზღვარგარეთ მივლინებების, დიპლომატიური/სამსახურებრივი პასპორტებისა და ვიზის გაფორმებასთან, „საჭიროების წერილების“ გაცემასთან დაკავშირებული პროცედურები:

 - სამმართველომ უზრუნველყო სამინისტროს ხელმძღვანელი პირებისა და სამინისტროს ცენტრალური აპარატის  თანამშრომელთა საერთაშორისო მივლინებასთან დაკავშირებული პროცედურების განხორციელება, შესაბამისი მოხსენებითი ბარათის მომზადება და საჭიროების შემთხვევაში ვიზიტთან დაკავშირებული დეტალების (დაფინანსება და სხვ.) დაზუსტება;
 - მინისტრისა და მინისტრის მოადგილეების შემთხვევაში სამმართველო დამატებით უზრუნველყოფს სასტუმროსა და ავია-ბილეთების დაჯავშნას, საჭიროების შემთხვევაში სააპლიკაციო ფორმის შევსებას, მომწვევ მხარესთან კომუნიკაციას ვიზიტთან დაკავშირებული დეტალების დაზუსტების, ასევე, ორმხრივი შეხვედრების ჩანიშვნის მიზნით, შეხვედრებზე განსახილველი რეზოლუციის პროექტების განხილვას, მოხსენების/პრეზენტაციის მომზადების კოორდინაციას და სხვ.
- სამმართველომ უზრუნველყო სამინისტროს ხელმძღვანელ პირებზე, დეპარტამენტის უფროსებსა და სსიპ–ების უფროსებზე დიპლომატიური/სამსახურებრივი პასპორტების გაცემასა და გაუქმებასთან დაკავშირებული პროცედურების გატარება; 
 - სამედიცინო დაწესებულებებიდან, სამინისტროსა და მის სახელმწიფო კონტროლს დაქვემდებარებული საჯარო სამართლის იურიდიული პირებისგან მიღებული შუამდგომლობის საფუძველზე სამმართველოს უზრუნველყო ვიზის (ტაილანდი, კანადა, ირლანდია, აშშ და სხვ.) შუამდგომლობის წერილების მომზადება;
-  ცალკეულ შემთხვევებში პაციენტების ამერიკის შეერთებულ შტატებში მკურნალობის მიზნით აშშ ვიზის შუამდგომლობის წერილების მომზადება; 
- უმაღლესი სამედიცინო სასწავლებლების კურსდამთავრებულთა მომართვის თანახმად, აშშ-ში სხვადასხვა მიმართულებით რეზიდენტურის კურსის გავლის მიზნით J1 ვიზის  მისაღებად, ჯანმრთელობის დაცვის დეპარტამენტთან კოორდინაციით მომზადდა „საჭიროების წერილები“ 17 განმცხადებლის სახელზე.
ორგანიზაციული საქმიანობის უზრუნველყოფა:

- საანგარიშო პერიოდში მინისტრის თავმჯდომარეობით შექმნილი საბჭოს სხდომებისა და თემატური ღონისძიებების გამართვის მიზნით მოწვევის წერილები დაეგზავნათ მთავრობისა და პარლამენტის წევრებს, საერთაშორისო ორგანიზაციებისა და დიპლომატიური კორპუსის წარმომადგენლებს;

 - განხორციელდა მინისტრისა და მინისტრის მოადგილეების მონაწილეობით გამართული საერთაშორისო ღონისძიებების ორგანიზაციული (შეხვედრასთან დაკავშირებული დეტალების დაზუსტება, დღის წესრიგით გათვალისწინებული საკითხების შეთანხმება, მოხსენების/პრეზენტაციის მომზადების კოორდინაცია და სხვ.) უზრუნველყოფა;

- სამმართველოს მიერ ორგანიზებულ იქნა მინისტრთან/მინისტრის მოადგილეებთან გამართული შეხვედრები დიპლომატიური კორპუსის, საერთაშორისო ორგანიზაციებისა და უცხო ქვეყნის დელეგაციის წევრების მონაწილეობით და მომზადდა შეხვედრის ამსახველი ოქმები;
- სამმართველოს მიერ საანგარიშო პერიოდში ასევე მომზადდა მოწვევის წერილები სხვადასხვა ქვეყნის მინისტრებისა და საერთაშორისო ორგანიზაციების ხელმძღვანელების სახელზე საქართველოში ვიზიტის/ორმხრივი თანამშრომლობის თაობაზე; უცხო ქვეყნის ჯანდაცვის მინისტრად დანიშვნასთან დაკავშირებით მისალოცი წერილები; სადეპუტატო შეკითხვებზე ინფორმაცია, სახალხო დამცველის აპარატიდან და საქართველოს ცენტრალური საარჩევნო კომისიიდან მიღებულ კორესპონდენციაზე პასუხები და სხვ.


2018 წელი
2018 წელი	მომზადებულია სულ:	ორგანიზაციული/საკადრო	შვებულება	მივლინება	ხელშეკრულება/შეთანხმება	2824	629	1740	455	314	


2019 წელი
2018 წელი	მომზადებულია სულ:	ორგანიზაციული/საკადრო	შვებულება	მივლინება	ხელშეკრულება/შეთანხმება	2824	629	1740	555	314	


